
G saila:
TXOS TE NAK, DEI AL DI AK ETA PAR LA MEN TU KO INFOR MA ZIOA

“Nafarroako Parlamentua, 2019” fiskalizazio- txostena, Kontuen Gan be -
rak egina.

Nafarroako Parlamentuko Mahaiak, 2020ko
uztailaren 20an eginiko bilkuran, Eledunen Ba     -
tzarrari en     tzun ondoren, erabaki hau hartu zuen,
besteak beste:

Kontuen Ganberak “Nafarroako Parlamentua,
2019” fiskalizazio- txostena egin du.

Nafarroako Kontuen Ganbera arau     tzen duen
abenduaren 20ko 19/1984 Foru Legearen 8.c)
artikuluari dagokionez Nafarroako Parlamentuko
Erregelamenduaren 205. artikuluan ezarritakoare-
kin bat, hona hau ERABAKI DA:

1.  Txosten horren edukiaren jakinaren gainean
dagoela adieraztea (20CCO-20).

2. Nafarroako Parlamentuko Aldizkari Ofiziale-
an argitara dadin agin     tzea.

Iruñean, 2020ko uztailaren 20an

Lehendakaria: Unai Hualde Iglesias

“Nafarroako Parlamentua, 2019”
fiskalizazio- txostena,

Kontuen Gan be rak egina

AUR KI BI DEA

or.).

IV.  Iri tzia (6. or.).

IV.2. Legeria bete tzeari buruzko iri tzia (7. or.).

 V.  Urteko kontuen laburpena (8. or.).

V.1. Aurrekontuaren likidazioaren egoera-
orria (8. or.).

V.2. 2019 ekitaldiko aurrekontu-emai tza (9. or.).

V.3. Diruzain tza-gerakina 2019ko abendua-
ren 31n (9. or.).

V.4. 2019ko abenduaren 31ko balan tzea (10
or.).

V.5. 2019ko ekonomia- eta ondare-emai -
tzaren kontua (12. or.).

V.6. 2019ko ondare garbian izandako aldake-
ten egoera-orria (13. or.).

(13. or.).

grama (20. or.).

(21. or.).



I. SARRERA 

Nafarroako Kontuen Ganberak, Nafarroako Parlamentuko Mahaiak 2020ko apirilaren 6an har-
tutako erabakia betez, ganbera bera arautzen duen abenduaren 20ko 19/1984 Foru Legearekin 
eta 2020rako jarduera-programarekin bat, Nafarroako Parlamentuaren 2019ko ekitaldiko urteko 
kontuen aurreproiektua fiskalizatu du. 

Txostenak sei atal ditu, sarrera hau barne. Bigarren epigrafean, Nafarroako Parlamentuaren 
eta bere esparru arautzailearen alderdi orokorrak deskribatzen ditugu. Hirugarrenean, fiskalizazi-
oaren helburuak eta norainokoa adierazten ditugu, eta laugarrenean Parlamentuaren 2019ko eki-
taldiko urteko kontuei eta legeria betetzeari buruzko gure iritzi finantzarioa ematen dugu. Bosga-
rren atalean urteko kontuen laburpen bat erantsi dugu. Seigarrenean, Parlamentuaren finantza- 
eta aurrekontu-egoerari eta kudeaketa-arlo garrantzitsuei buruzko ondorioak eta gomendioak 
sartu ditugu.  

Txostenak Nafarroako Parlamentuko organigrama jasotzen duen eranskin bat du. 

Lana 2020ko maiatzean eta ekainean egin zuten bi auditoretza-teknikarik eta auditore batek, 
Kontuen Ganberaren zerbitzu juridiko, informatiko eta administratiboekin lankidetzan. 

Jarduketa honen emaitzak Parlamentuko lehendakariari azaldu zitzaizkion, kasua bada egoki-
tzat jotzen zituzten alegazioak aurkezteko, Nafarroako Kontuen Ganberari buruzko 19/1984 Foru 
Legeko 11.2 artikuluan aurreikusitakoari jarraituz. 

Eskerrak eman nahi dizkiegu Nafarroako Parlamentuko langileei, lan hau prestatzeko eman-
dako laguntzarengatik.  

Nafarroako Kontuen Ganbera arautzen duen 19/1984 Foru Legearen 11. artikuluan aurreikusi-
takoaren arabera, lan horren emaitzak ezagutzera eman ziren, Nafarroako Parlamentuko lehen-
dakariak alegazioak egin zitzan. 

 Kontuen Ganberak ezarritako epean, Nafarroako Parlamentuak Mahaiaren 2020ko uztailaren 
15eko akordioa igorri du, eta txosten honi atxiki diogu, zeina behin betiko bihurtzen baita. 

II. NAFARROAKO PARLAMENTUA 

II.1 DATU OROKORRAK 

Parlamentuak Nafarroako herria ordezkatzen du eta bere esku du legegintzako ahalmena. 50 
parlamentarik osatzen dute.  

2019ko ekainaren 19an, X. legegintzaldia eratzeko bilkura egin zen sei talde politikorekin. 
Talde horiek 2019ko maiatzaren 26an egindako hauteskundeen emaitza dira, eta lortutako par-
lamentari-kopuruari dagokionez, taula honetan islatzen da egoera zein den: 

Alderdiak/koalizioak/elkarteak Parlamentariak 
 Navarra Suma talde parlamentarioa 20 
Nafarroako Alderdi Sozialista talde parlamentarioa  11 
Geroa Bai talde parlamentarioa 9 
EH Bildu Nafarroa talde parlamentarioa 7 
Podemos-Ahal Dugu foru parlamentarien elkartea 2 
Izquierda-Ezkerra talde parlamentario mistoa  1 
Parlamentariak, guztira 50 

Nafarroako Parlamentuaren aurrekontua Nafarroako Aurrekontu Orokorretan sartuta dago, eta 
haren kontuak Nafarroako kontu orokorren parte bat dira.  

2019ko ekitaldia ixtean, honako hauek ziren Nafarroako Parlamentuaren funtsezko datu eko-
nomikoak eta langile-arlokoak: 

 Aitortutako 
eskubideak 

Aitortutako 
betebeharrak 

Langileak, 
2019-12-31n 

Nafarroako Parlamentua 14.633.738 12.348.774 71 

II.2. APLIKATZEKOA DE ARAU-ESPARRUA 

Nafarroako Parlamentuari 2019ko ekitaldian aplikatzekoa zaion arau-esparrua ondoko hau da: 

13/2007 Foru Legea, apirilaren 4koa, Nafarroako Ogasun Publikoari buruzkoa. 

Kontratu Publikoei buruzko ekainaren 6/2006 Foru Legea eta apirilaren 13ko 2/2018 Foru Legea.  

Nafarroako Parlamentuko Erregelamenduaren testu bategina, Mahaiak 2011ko irailaren 12an 
hartutako Erabakiaren bidez onetsia. 

Nafarroako Parlamentuaren erregelamendu ekonomiko-finantzarioa, Parlamentuko Mahaiak 
2000ko maiatzaren 22an hartutako Erabakiaren bidez onetsia. 

Nafarroako Parlamentuko administrazioaren antolamenduari buruzko erregelamendua. 

Nafarroako Parlamentuko Langileen Estatutua, Parlamentuko Erregelamendu Batzordeak 
1991ko martxoaren 20an onetsia. 

Parlamentarien ordainsariei buruzko araua, Parlamentuko Batzorde Iraunkorraren Mahaiak 2007ko 
ekainaren 15ean hartutako Erabakiaren bidez onetsia, eta haren 2011ko eta 2015eko aldaketak. 

Mahaiaren 2019ko irailaren 2ko Erabakia, talde parlamentarioen ordainsariei buruzko arauak 
onesten dituena. 

Nafarroako Parlamentuaren erregelamendu ekonomiko-finantzarioa, Parlamentuko Mahaiak 
2020ko urtarrilaren 27an hartutako Erabakiaren bidez onetsia. 

II.3. ANTOLAMENDUZKO EGITURA  

Gobernu-organoak Osoko Bilkura, Mahaia, Eledunen Batzarra eta Batzorde Iraunkorra dira.  

Txosten honen 1. eranskinean Nafarroako Parlamentuaren organigrama ageri da.  

III. FISKALIZAZIOAREN HELBURUAK ETA NORAINOKOA 

Finantza- eta legezkotasun-ikuskapen bat egin da Nafarroako Parlamentuaren 2019ko ekital-
diko urteko kontuen aurreproiektuari buruz, honako hauei buruzko iritzia emateko: 

2019ko ekitaldiko urteko kontuek, alderdi aipagarri guztietan, irudi zehatza erakusten dute 
Parlamentuaren 2019ko abenduaren 31ko ondareari eta finantza-egoerari dagokienez, bai eta 
data horretan amaitutako ekitaldiko emaitza ekonomiko eta aurrekontukoei dagokienez ere, beti-
ere aplikatzekoa den informazio finantzario publikoari buruzko arau-esparruari eta, bereziki, ber-
tan jasotako kontabilitateko eta aurrekontuen inguruko printzipio eta irizpideei jarraituz. 

Ea 2019ko ekitaldian egindako aurrekontu- eta finantza-jarduerak eta -eragiketak eta urteko 
kontuetan jasotako informazioa bat datozen, alderdi esanguratsu guztietan, funts publikoen ku-
deaketari aplikatu beharreko arauekin. 

 Aurreko urteetan emandako gomendioen betetzea. 

Nafarroako Parlamentuaren 2019ko urteko kontuen fiskalizazioaren norainokoa. Honako 
hauek dira kontabilitateko egoera-orriak: 

Aurrekontuaren likidazioaren egoera-orria. 

Balantzea.  

Ekonomia- eta ondare-emaitzaren kontua. 

Ondare garbian izandako aldaketen egoera-orria. 

Eskudiru-fluxuen egoera-orria. 

Oroitidazkia. 

Fiskalizazioaren denbora-norainokoa 2019ko ekitaldiari dagokio, baina beste ekitaldi batzuei 
buruzko beharrezko egiaztapenak egin dira, ezarritako helburuak hobeki lortzeko. 

Legeria betetzeari dagokionez, norainokoa txosten honen VI. atalean aipatzen diren laginetan 
berrikusitako eragiketei dagokie. 

IV. IRITZIA 

Nafarroako Parlamentuaren 2019ko ekitaldiko urteko kontuen aurreproiektua fiskalizatu dugu. 
Haren kontabilitatearen egoera-orriak laburbilduta jaso ditugu txosten honen V. atalean. 

Nafarroako Parlamentuaren erantzukizuna 

Parlamentuko Kontu-hartzailetza eta Gai Ekonomikoetarako Zerbitzuak urteko kontuen aurre-
proiektua egiteaz arduratzen da, eta legelari nagusiari aurkeztuko dio, azken horrek Parlamen-
tuko Mahaiari helarazi eta Eledunen Batzarrak onespena eman diezaion. Aurreproiektu horrek 
irudi zehatza eman beharko du Parlamentuaren aurrekontu-likidazioari, ondareari, emaitzei eta 
finantza-egoerari buruz, aplikatzekoa den finantza-informazio publikoko eta barne kontroleko 
arau-esparruari jarraituz; erantzukizun horrek barne hartzen du urteko kontuak egiteko eta aur-
kezteko barne-kontrol egokia sortzea, ezartzea eta mantentzea, iruzurrak edo akatsek eragin-
dako akats materialik gabe. 

Txosten honek aztergai duen urteko kontuen aurreproiektua 2020ko martxoaren 30ean egin 
zuen Nafarroako Parlamentuko kontu-hartzaileak, eta 2020ko apirilaren 6an eskuratu zitzaigun. 

Parlamentuko Kontu-hartzailetza eta Gai Ekonomikoetarako Zerbitzuak bermatu behar du 
ezen urteko kontuek erakusten dituzten jarduerak, aurrekontu- nahiz finantza-eragiketak eta in-
formazioa bat datozela aplikatu beharreko arauekin, eta halaber ezarri behar ditu helburu horre-
tarako beharrezkotzat jotzen dituen barne-kontroleko sistemak. 

Nafarroako Kontuen Ganberaren erantzukizuna 

Gure erantzukizuna da iritzi bat adieraztea 2019ko ekitaldiko urteko kontuen fidagarritasunari 
buruz eta egin diren eragiketen legezkotasunari buruz, gure fiskalizazioan oinarrituta. 

Horretarako, hura egin dugu Kanpo Kontroleko Erakunde Publikoek erabakitako funtsezko fis-
kalizazio-printzipioen arabera, eta, zehazki, finantza-fiskalizazioari buruz ISSAI-ES 200 delakoan 
ezarritakoen arabera, bai eta betetzearen fiskalizazioari buruzkoa den ISSAI-ES 400 delakoan 
ezarritakoen arabera ere; halaber, kanpo kontroleko organoen fiskalizazio-gida praktikoak erabili 
ditugu. Printzipio horiek eskatzen dute etikaren arloko eskakizunak bete ditzagula, bai eta fiskali-
zazioaren plangintza eta betearaztea egin ditzagula ere, honako helburu honekin: arrazoizko se-
gurtasun bat lortzea urteko kontuetan akats materialik ez egoteaz; eta finantzen egoera-orrietan 
islatutako jarduerak, finantza-eragiketak eta informazioa arau indardunen araberakoak izatea al-
derdi adierazgarri guztietan. 

Fiskalizazio batek eskatzen du prozedura batzuk aplika ditzagula auditoretza-ebidentzia bat 
lortzeko urteko kontuetan adierazitako zenbatekoei eta informazioari buruz, bai eta araudian eza-
rritako alderdi garrantzitsuak fiskalizatutako ekitaldian zehar betetzeari buruz ere.  

Hautatutako prozedurak auditorearen irizpidearen araberakoak dira, horren barne dela arris-
kuaren balorazioa, hala iruzur edo errakuntzaren ondorioz kontu orokorrek akats materialak iza-
tearen arriskuarena nola lege-urraketa muntadunak egotearen arriskuarena. Arriskuari buruzko 
balorazio horiek egiterakoan, auditoreak barne kontrola hartzen du kontuan —entitateak urteko 
kontuak egin ditzan garrantzitsua baita— inguruabarren araberako auditoria prozedura egokiak 
diseinatze aldera, eta ez entitatearen barne kontrolaren eraginkortasunari buruzko iritzia emateko 
xedez. 

Auditoria batek barne biltzen du, era berean, ebaluazioa egitea aplikatutako kontabilitate-
politiken egokitasunaz eta arduradunek egindako kontabilitate-estimazioen arrazoizkotasunaz, 
bai eta kontu orokorren aurkezpenaz ere, kontu orokorren multzo osoa aintzat hartuta. 

Gure ustez, lortu dugun auditoria-ebidentziak behar adinako eta behar bezalako funtsa es-
kaintzen du finantzei eta betetzeari buruzko gure fiskalizazio-iritzia oinarritzeko. 

IV.1. AUDITORETZA FINANTZARIOKO IRITZIA  

Gure iritziz, 2019ko ekitaldiko urteko kontuen aurreproiektuak, alderdi aipagarri guztietan, 
irudi zehatza erakusten du, Parlamentuaren 2019ko abenduaren 31ko ondareari eta finantza-
egoerari dagokienez, bai eta data horretan amaitutako ekitaldiko emaitza ekonomiko eta aurre-
kontukoei dagokienez ere, betiere aplikatzekoa den informazio finantzario publikoari buruzko 
arau-esparruari eta, bereziki, bertan jasotako kontabilitateko eta aurrekontuen inguruko printzipio 
eta irizpideei jarraituz. 

IV.2. LEGERIA BETETZEARI BURUZKO IRITZIA 

Gure iritziz, egindako lanaren norainokoa kontuan hartuta, Parlamentuaren 2019ko ekitaldiko 
jarduketak, aurrekontu- eta finantza-eragiketak eta finantzen egoera-orrietan jasotako informa-
zioa bat datoz, alderdi adierazgarri guztietan, funts publikoen kudeaketari aplikatzekoak zaizkion 
arauekin.  

V. URTEKO KONTUEN LABURPENA  

Ondoren Parlamentuaren 2019ko ekitaldiko urteko kontuen kontabilitateko egoera-orri garran-
tzitsuenak erakusten ditugu. 

V.1. AURREKONTUAREN LIKIDAZIOAREN EGOERA-ORRIA  

Diru-sarreren aurrekontuaren betetzea 

Diru-sarrerak Hasierako aurrei-
kuspena Aldaketa 

Behin betiko 
aurreikus-

pena 

Aitortutako 
eskubide 

garbiak 
Kobrantzak 

Kobran-
tza (%) 

 

Betetakoa 
(%) 

 

Guztizkoaren 
gaineko por-

tzentajea 
Aitortutako 

eskubide 
garbiak 

3. Tasak eta bestelako diru-sarrerak 2.860 0 2.860 100.106 100.106 100 3.500 1 
4. Transferentzia arruntak 13.186.340 0 13.186.340 13.186.340 13.186.340 100 100 90 
5. Ondare bidezko diru-sarrerak 10 0 10 0 0 0 0 0 
7. Kapital-transferentziak 1.315.205 0 1.315.205 1.315.205 1.315.205 100 100 9 
8. Aktibo finantzarioak 30.010 333.487 363.497 32.087 32.087 100 9 0 
9. Pasibo finantzarioak 595 0 595 0 0 0 0 0 
Diru-sarrerak, guztira 14.535.020 333.487 14.868.507 14.633.738 14.633.738 100 98 100 

Gastu-aurrekontuaren betetzea 

Gastuak Hasierako 
kredituak Aldaketa 

Behin be-
tiko kredi-

tuak 

Aitortutako 
betebehar 

garbiak 

Ordainke-
tak (%) 

Ordain-
keta (%) 

Betetakoa 
(%) 

 

Guztizkoaren 
gaineko por-

tzentajea 
Aitortutako 
betebehar 

garbiak 
1. Langile-gastuak 7.741.155 133.000 7.874.155 7.360.516 7.360.516 100 93 60 
2. Ondasun arruntak eta zerbitzuak erostea 2.172.876 42.881 2.215.757 1.258.372 1.163.376 92 57 10 
4. Transferentzia arruntak 3.131.876 19.155 3.151.031 2.760.623 2.750.477 100 88 22 
5. Konputu orokorra eta bestelako usteka-
bekoak 143.303 -143.000 303 0 0 0 - - 

6. Inbertsio errealak 1.285.010 281.451 1.566.461 935.839 922.479 99 60 8 
8. Aktibo finantzarioak 57.795 0 57.795 33.424 33.424 100 58 0 
9. Pasibo finantzarioak 3.005 0 3.005 0 0 0 - - 
Gastuak, guztira 14.535.020 333.487 14.868.507 12.348.774 12.230.272 99 83 100 

V.2. 2019 EKITALDIKO AURREKONTU-EMAITZA 

 
 

  2018   2019  

Kontzeptuak 
Aitortutako 

eskubide 
garbiak 

Aitortutako 
betebehar 

garbiak 

Aurrekontu-
emaitza  

Aitortutako 
eskubide 

garbiak 

Aitortutako 
betebehar 

garbiak 

Aurrekontu-
emaitza  

a. Eragiketa arruntak (1. kapitulutik 5. kapitulura) 12.774.348 11.108.437 1.665.910 13.286.446 11.379.511 1.906.935 
b. Kapitaleko eragiketa (6. eta 7. kapituluak) 1.000.275 382.185 618.090 1.315.205 935.839 379.366 
1. Eragiketa ez-finantzarioak guztira (a+b) 13.774.623 11.490.622 2.284.001 14.601.651 12.315.350 2.286.301 
c. Finantza-aktiboak (8. kapitulua) 36.901 32.468 4.433 32.087 33.424 -1.336 
d. Finantza-pasiboak (9. kapitulua) 0 0 0 0 0 0 
2. Finantza-eragiketak, guztira (c+d) 36.901 32.468 4.433 32.087 33.424 -1.336 
I. Ekitaldiko aurrekontu-emaitza (1+2) 13.811.524 11.523.090 2.288.434 14.633.738 12.348.774 2.284.965 

Doikuntzak       
3. Gehitutako kredituak finantzatzeko funtsak  811.130  333.487  
4. Ekitaldiko finantzaketa desbideratze negatiboak  -  -  
5. Ekitaldiko finantzaketa-desbideratze positiboak  333.487  300.029  
II. Doikuntzak guztira (3+4-5)  477.643  33.458  
Aurrekontu-emaitza doitua (I+II) 2.766.077  2.318.423  

PODEMOS-AHAL DUGU-ORAIN BAIren 2018ko dirulaguntza deuseztatzea   275.530  
FORU OGASUNARI ITZULTZEKO ZENBATEKOA   2.593.953  

 

V.3. DIRUZAINTZA-GERAKINA 2019ko ABENDUAREN 31n 

Osagaiak 2018 2019 
1. Funts likidoak  3.780.306  3.145.498 
2. (+) Kobratzeko dauden eskubideak  0  5.096 

(+) aurrekontukoak ez diren eragiketenak  0  5.096 
3. (-) Ordaintzeko dauden betebeharrak  3.446.819  2.850.565 
 (+) ekitaldiko aurrekontutik  582.298  118.502 
 (+) aurrekontukoak ez diren eragiketenak  2.864.521*  2.732.063* 
I. Diruzaintza-gerakina, guztira (1+2-3)  333.487  300.029 
II. Gehiegizko finantzaketa atxikia  333.487  300.029 
III. Kobratzeko zailak diren saldoak  0  0 
IV. Atxiki gabeko diruzaintza-gerakina (I-II-III)  0  0 

* Foru Ogasunari itzuli beharreko funtsak jasotzen ditu. 

V.4. 2019ko ABENDUAREN 31ko BALANTZEA 

(Emaitza aplikatu ondoren) 

 2018 2019 
AKTIBOA, GUZTIRA 20.051.927 19.586.650 

A) Aktibo ez-arrunta 16.251.808 16.418.552 

I. Ibilgetu ukiezin garbia 151.423 169.387 
3. Aplikazio  informatikoak 150.752 167.189 

2060-2806. Aplikazio informatikoak 150.752 167.189 
5. Bestelako ibilgetu ukiezina 671 2.198 

2090-2809. Bestelako ibilgetu immateriala 671 2.198 
II. Ibilgetu material garbia 16.068.421 16.213.555 

2. Eraikinak 13.782.855 13.251.734 
2110-2811. Eraikinak eta bestelako eraikuntzak 13.782.255 13.251.734 

5. Bestelako ibilgetu materiala  2.071.702 2.952.547 
2140-2814. Makineria eta tresnak 210.987 961.363 
2150-2815. Garraio-osagaiak 0 0 
2160-2816. Altzariak eta tresneria 31.557 29.067 
2170-2817. Informazio-prozesuetako ekipoak 99.644 196.778 
2190-2819. Bestelako ibilgetu materiala 1.729.514 1.765.339 

6. Aribideko ibilgetua 213.864 9.274 
2340-Aribideko ibilgetua 213.864 9.274 

V. EPE LUZEKO INBERTSIO FINANTZARIOAK 31.964 35.610 
4. Bestelako finantza-inbertsioak 31.964 35.610 

2540. Epe luzeko maileguak 31.964 35.610 
B) Aktibo arrunta 3.800.119 3.168.098 
III. Zordunak eta kobratzeko dauden beste kontu batzuk 0 5.096 

3. Administrazio publikoak 0 5.096 
4709 – Ogasun publikoa zordun, kontzeptu fiskalak 0 524 
4490 – Beste zordun batzuk 0 4.572 

V. Epe laburreko finantza-inbertsioak 19.813 17.504 
4. Bestelako finantza-inbertsioak 19.813 17.504 

5440-534. Epe laburreko maileguak, aurrerakinak 19.813 17.504 
VII. Eskudirua eta bestelako aktibo likido baliokideak 3.780.306 3.145.498 

1. Kutxa 1.266 1.130 
5700 – Kutxako efektiboa 1.266 1.130 

2. Bankuak eta kreditu-erakundeak 3.779.040 3.144.368 
5711 – Rural Kutxako kontu korrontea 3.779.040 3.144.368 

ORDENA-KONTUAK 2.341 12.442 
Abalak eta bermeak 2.341 12.442 

0520 – Jasotako abalak 2.341 12.442 

 2018 2019 

PASIBOA, GUZTIRA 20.051.927 19.586.650 

A) Ondare garbia 16.594.576 16.725.553 
I. Jarritako ondarea 15.499.196 14.887.337 

1000. Ondarea 8.794.911 8.183.052 
1001-1070. Atxikipen gisa jasotako ondarea 6.704.285 6.704.285 

II. Sortutako ondarea 333.487 300.029 
2. Ekitaldiko emaitzak 333.487 300.029 

1291. Atxikitako funtsak, gehitzeko daudenak 333.487 300.029 
IV. Emaitzei aplikatzekoak zaizkien bestelako ondare-gehikuntzak 761.893 1.538.187 

1300.Diru-laguntzak 761.893 1.538.187 
B) Pasibo ez-korrontea 10.532 10.532 

1800. Epe luzeko fidantzak 10.532 10.532 
C) Pasibo arrunta 3.446.819 2.850.565 
I.Epe laburreko hornikuntzak. Epe laburreko zorrak. 0 0 
II. Epe laburreko zorrak 0 0 

4. Bestelako zorrak 0 0 
5600-5200.Epe laburrean jasotako fidantzak eta gordailuak 0 0 

IV. Hartzekodunak eta ordaintzeko dauden beste kontu batzuk 3.446.819 2.850.565 
1. Kudeaketa-eragiketengatiko hartzekodunak 582.298 118.567 

4000. Aitortutako betebeharren hartzekodunak, aurtengo aurrekontuan 582.298 118.502 
4199 – Beste hartzekodun batzuk 0 65 

3. Administrazio publikoak 2.864.521 2.731.998 
4750. Ogasun Publikoa zordun, PFEZa dela eta 0 0 
4751. Ogasun Publikoa Eskubide pasiboengatiko zorduna 0 0 
4752. Ogasun Publikoa Erabilera bereziaren hartzekodun 0 0 
4760. Ogasuna hartzekodun, kredituen itzulketak direla eta 2.766.077 2.593.953 
4770. Gizarte Segurantza hartzekodun 98.444 138.045 

ORDENA-KONTUAK 2.341 12.442 
Abalak eta bermeak 2.341 12.442 
0570 Abal-emaileak 2.341 12.442 

V.5. 2019ko EKONOMIA- ETA ONDARE-EMAITZAREN KONTUA 

Zenbatekoa (eurotan) 

 2018 2019 

2. Jasotako transferentziak eta diru-laguntzak 13.376.827 13.725.251 
a) Ekitaldikoak 13.376.827 13.725.251 
a.2) Transferentziak 13.376.827 13.725.251 
7500.Nafarroako Gobernuaren kapital-transferentziak 707.498 538.911 
7510.Nafarroako Gobernuaren transferentzia arruntak 12.669.329 13.186.340 
3. Salmenta garbiak eta zerbitzu-emateak 0 0 
6. Ohiko kudeaketako beste diru-sarrera batzuk 105.019 100.106 
7730.Itzulketak 97.123 92.756 
7770.Beste diru-sarrera batzuk 7.896 7.350 
A) Kudeaketa arrunteko diru-sarrerak, guztira 13.481.846 13.825.357 
8. Langile-gastuak 6.772.230 7.385.308 
a) Soldatak, lansariak eta antzekoak 5.732.614 6.230.999 
6400.Soldatak eta lansariak 2.583.570 2.725.825 
6401.Behin-behineko langileen lansariak 522.283 547.014 
6410.Funtzionarioen lansariak 2.396.985 2.637.157 
6411.Langile kontratatuen lansariak 156.857 256.201 
6402.Parlamentarien dietak eta garraioak 7.682 7.136 
6412.Bestelako dietak eta garraioak 7.164 6.336 
6449.Langileen beste gizarte-gastu batzuk 41.848 35.105 
6409.Parlamentarien beste gizarte-gastu batzuk 16.225 16.225 
b) Gizarte-zamak 1.039.616 1.154.309 
6420.Enplegu-emailearen kargura dagoen Gizarte Segurantza 1.039.616 1.154.309 
9. Egindako transferentziak eta emandako diru-laguntzak 3.026.066 2.760.623 
6500. Transferentzia arruntak 2.882.067 2.610.390 
6510-Diru-laguntzak 143.999 150.233 
11. Kudeaketa arrunteko beste gastu batzuk 1.310.142 1.233.580 
a) Hornidurak eta kanpoko zerbitzuak 880.948 771.244 
c) Beste batzuk 429.194 462.336 
12. Ibilgetuaren amortizazioa 771.019 772.740 
B) Kudeaketa arrunteko gastuak, guztira 11.879.457 12.152.251 
I. Kudeaketa arruntaren emaitza (aurrezkia edo desaurrezkia) (A+B) 1.602.389 1.673.106 
13. Bestelako diru-sarrerak 0 275.530 
II.  Eragiketa ez-finantzarioen emaitza 1.602.389 1.948.636 
15. Diru-sarrera finantzarioak 0 0 
III. Finantza-eragiketen emaitzak 0 0 
IV. EKITALDIKO EMAITZA GARBIA 
(AURREZKIA EDO DESAURREZKIA) (II+III) 1.602.389 1.948.636 

V.6. 2019ko ONDARE GARBIAN IZANDAKO ALDAKETEN EGOERA-ORRIA 

 Jarritako 
ondarea 

Sortutako 
ondarea  

Beste ondare-
gehikuntza 

batzuk 
Guztira 

A. Amaierako ondare garbia, 2018 15.499.196 333.487 761.892 16.594.576 
B. Kontabilitate-irizpideetan izandako aldaketengatik 
eta akatsak zuzentzeko egindako doikuntzak 0 0 0 0 

C. 2019ko hasierako ondare garbi doitua 15.499.196 333.487 761.892 16.594.576 
D. 2019ko ondare garbiak izandako aldeak -611.859 -33.458 776.294 130.977 
     Ekitaldian aitortutako diru-sarrerak eta gastuak 0 300.029 776.294 1.076.323 
     Ondare garbian izandako beste alde batzuk -611.859 -333.487 0 -945.346 
Amaierako ondare garbia, 2019 14.887.337 300.029 1.538.186 16.725.553 

 

V.7. 2019ko ESKUDIRU-FLUXUEN EGOERA-ORRIA 

    2018 2019 
I. KUDEAKETA-JARDUERETAKO ESKUDIRU-FLUXUAK    
  A) Kobrantzak: 13.392.438 13.660.716 
  2. Jasotako transferentziak eta diru-laguntzak 13.287.419 13.565.706 
  6. Beste kobrantza batzuk 105.019 95.010 
  B) Ordainketak: 12.740.799 14.307.612 
  7. Langile-gastuak 6.671.960 7.245.476 
  8. Egindako transferentziak eta emandako diru-laguntzak 2.734.579 2.750.477 
  10. Bestelako kudeaketa-gastuak 1.213.491 1.140.370 
  13. Beste ordainketa batzuk 2.120.769 3.171.289 
  Kudeaketa-jardueretako eskudiru-fluxu garbiak (+A-B) 651.639 -646.896 
II. INBERTSIO-JARDUEREN ESKUDIRU-FLUXUAK   
  C) Kobrantzak: 36.901 32.152 
  3. Inbertsio-jardueretako beste kobrantza batzuk 36.901 32.152 
  D) Ordainketak: 222.317 955.903 
  4. Inbertsio errealen erosketa 189.849 922.479 
  6. Inbertsio-jardueretako beste ordainketa batzuk 32.468 33.424 
  Inbertsio-jarduerengatiko eskudiru-fluxu garbiak (+C-D) -185.416 -923.751 
III. FINANTZAKETA-JARDUEREN ESKUDIRU-FLUXUAK   
 E Ondare-gehikuntzak 382.184 935.839 
 1300. Ibilgetu finantzarioa finantzatzeko diru-laguntzak 382.184 935.839 
 G) Finantza-pasiboen kobrantza 0  
 Finantzaketa-jarduerengatiko eskudiru-fluxu garbiak  382.184 935.839 
VI ESKUDIRUAREN ETA EKITALDIKO BALIOKIDE DIREN AKTIBO LIKI-

DOEN IGOERA/JAITSIERA GARBIA (I+II+III) 848.407 -634.808 

Eskudirua eta haren baliokide diren aktibo likidoak ekitaldiaren hasieran 2.931.899 3.780.306 
Eskudirua eta haren baliokide diren aktibo likidoak ekitaldiaren bukaeran 3.780.306 3.145.498 

VI. KONKLUSIOAK ETA GOMENDIOAK 

Egindako fiskalizazioaren atal gisa, ondoren ohar eta iruzkin batzuk gehitu ditugu, bai eta 
Ganbera honen ustez fiskalizazio txosten honen hartzaile eta erabiltzaileentzat interesgarri gerta 
daitekeen informazio gehigarriren bat ere. 

Halaber, txostenak jasotzen ditu Ganbera honen ustez Nafarroako Parlamentuaren kudeaketa 
ekonomiko-administratiboa hobetzeko beharrezkoak diren gomendioak. 

VI.1. PARLAMENTUAREN AURREKONTUA 

Parlamentuaren 2019rako hasierako aurrekontuak 14,54 milioi euroko diru-sarreren eta gas-
tuen hasierako aurreikuspenak jasotzen zituen.  

Gastuetan eta diru-sarreretan goranzko aurrekontu-aldaketa batzuk egin ondoren, 330.000 
eurokoak —hasierako kredituen ehuneko 2,29 egiten dute—, behin betiko gastu eta diru-sarrerek 
14,87 milioi euro egiten dute. 

Aurrekontu-likidazioa 

2019an, gastuek 12,35 milioi euro egin zuten, eta betetze-maila ehuneko 84koa eta ordaintze-
maila ehuneko 93koa izan dira. Gastu horiek 2018koak baino ehuneko zazpi handiagoak izan 
dira.  

Diru-sarrerei dagokienez, 2019an 14,63 milioiko eskubideak aitortu ziren, eta betetze- eta ko-
bratze-mailak ehuneko 98koa eta 100ekoa izan ziren, hurrenez hurren. Kasu honetan, 
2018koekiko igoera ehuneko seikoa izan da. 

Taula honetan ageri dira Parlamentuaren gastuen xedea eta finantzaketa, ehunekotan: 

 
Gastuaren izaera Zenbatekoa Finantzaketa-iturria Zenbatekoa 
Langileak 60 Transferentzia arruntak 90 
Transferentzia arruntak 22 Kapital-transferentziak 9 
Ondasun arruntak eta zerbitzuak 10 Tasak eta bestelako diru-sarrerak 1 
Inbertsio errealak 8   
  100  100 

Hau da, langile-gastuek guztizko gastuaren ehuneko 60 egiten dute; transferentzia arruntek, 
berriz, ehuneko 22; azkenik, gastu arruntek eta zerbitzuek ehuneko 10 egiten dute. Diru-
sarreretan, transferentzia arruntek eta kapitalekoek guztizkoaren ehuneko 90 eta bederatzi egiten 
dute, hurrenez hurren. 

Ondoren, 2018ko eta 2019ko ekitaldietako aurrekontu-likidazioarekin lotutako adierazle guz-
tien alderaketa bat erakusten dugu: 

Adierazlea 2018 2019 Aldea (%) 
2019/2018 

Aitortutako eskubideak, guztira 13.811.524 14.633.738 6 
Aitortutako betebeharrak, guztira 11.523.090 12.348.774 7 
Diru-sarrera arruntak (1. kapitulutik  5.era) 12.774.348 13.286.446 4 
Funtzionamendu-gastuak (1., 2. eta 4. kapituluak) 11.108.437 11.379.511 2 
Kapital bidezko diru-sarrerak (6. eta 7. kapituluak) 1.000.275 1.315.205 31 
Kapital-gastuak (6. eta 7. kapituluak) 382.185 935.839 145 
Saldo ez-finantzarioa 2.284.001 2.286.301 0 
Aurrekontu-emaitza doitua 2.766.077 2.318.423 -16 
Gastu orokorretako diruzaintzako gerakina 333.487 300.029 10 

Aurreko bilakaeratik, honako hau nabarmendu behar dugu:  

Diru-sarrera arruntak ehuneko lau igo dira, eta kapitaleko diru-sarrerak, berriz, ehuneko 31. 
Azken horiek 314.930 euroko hazkundea izan dute termino absolutuetan. 

Funtzionamendu-gastuek eta kapital-gastuek ehuneko bi eta 145 egin dute gora, hurrenez hu-
rren. Termino absolutuetan, gehikuntza 271.074 eta 553.654 eurokoa izan da. 

Aurrekontu-emaitza doitua 2,32 milioi eurokoa da, eta % 16 jaitsi da 2019an, aurreko ekital-
diarekin alderatuta. 

Foru Ogasunari 2,59 milioi euro itzuliko zaizkio guztira; zenbateko horren barruan sartzen da 
Podemos-Ahal Dugu-Orain Bai talde parlamentarioari ordaindu ez zaion dirulaguntza, IX. legegin-
tzaldiari dagokiona, 468.663 eurokoa, Parlamentuko Mahaiak 2020ko urtarrilaren 27an hartutako 
erabakiaren ondorioz kobraezintzat jo zuena. 

VI.2. AURREKO URTEETAKO GOMENDIOEN JARRAIPENA  

Ganbera honek 2018ko urteko kontuei buruz egindako txostenetatik, gomendio hau ezarri da: 

• Talde parlamentarioei esleituriko ordainsarien kontrolerako prozedura batzuk ezartzea, ain-
tzat harturik talde parlamentario horiei eskatu ahal izatea jasotako dirulaguntzen berariazko kon-
tabilitate bat, dirulaguntza horiek behar bezala erabili direla egiaztatze aldera. 

Horri dagokionez, Parlamentuko Mahaiak, 2019ko irailaren 2an, talde parlamentarioen ordain-
sari ekonomikoei buruzko arauak onartzea erabaki zuen; arau horien artean jasota dago dirula-
guntzen kontabilitate-prozedura eta kudeaketa ekonomiko-finantzarioaren arduradunak haiek 
Parlamentuko Mahaian aurkeztea. Arau horiek Parlamentuko Aldizkari Ofizialean argitaratu ziren 
(aurrerantzean, NPAO), 12. zenbakian, 2019ko irailaren 13an, eta 2020ko urtarrilaren 1ean jarri 
ziren indarrean. 

Indarrean jarraitzen du aurreko ekitaldietan emandako gomendio honek: 

Nafarroako Parlamentuko plantilla organikoan hutsik dauden lanpostuak deialdi publikoaren 
bidez betetzea gomendatzen dugu, lanpostu horiek aplikatu beharreko araudiaren arabera be-
hin betiko betetzeko. 

VI.3. KUDEAKETA-ARLOAK  

VI.3.1. Alderdi orokorrak 

Nafarroako Parlamentuko Mahaiak eta Eledunen Batzarrak 2019rako Aurrekontuen Proiektua 
onetsi zuen 2018ko urriaren 1ean. Nafarroako Aurrekontu Orokorrak, non Parlamentuaren aurre-
kontuak integratzen baitira, abenduaren 24ko 27/2018 Foru Legearen bidez onetsi ziren, eta 
2018ko abenduaren 31ko Nafarroako Aldizkari Ofizialean argitaratu ziren (250. zenbakia). 

VI.3.2. Langile-gastuak  

Nafarroako Parlamentuaren langile-gastuek 7,36 euro egin zuten 2019an, ehuneko 93ko bete-
tze-mailarekin. Ekitaldian aitortutako betebeharren guztizkoaren ehuneko 60 egiten dute. 

2018ko ekitaldiarekin alderatuta, langileria-gastuek ehuneko bederatzi egin zuten gora, xeha-
katurik jarraian azaltzen denez: 

Kontzeptua 

 Aitortutako 
betebehar 

garbiak, 
2018 

Aitortutako 
betebehar 

garbiak, 
2019 

Aldea (%) 

Lehendakaritzaren ordainsariak 57.253 69.368 21 
Parlamentarien ordainsariak 2.462.121 2.500.878 2 
Parlamentari ohien ordainsariak 4.665 112.762 2.317 
Parlamentarien dietak 59.530 42.817 -28 
Lehendakaritzako Kabineteko behin-behineko langileen ordainsariak 90.892 87.852 -3 
Behin-behineko langileen ordainsariak. Beste kargudun batzuk 431.391 459.162 6 
Funtzionarioen ordainsariak 2.396.985 2.637.156 10 
Aldi baterako lan-kontratupeko langileen ordainsariak 156.857 256.201 63 
Gizarte Segurantza 567.622 659.791 16 
Parlamentarien gizarte segurantza 471.994 494.518 5 
Parlamentarien aseguruaren prima 16.225 16.225 0 
Zerbitzuetako langileen aseguruaren prima 23.689 23.786 0 
GUZTIRA 6.739.224 7.360.516 9 

Lehendakaritzaren ordainsariak ehuneko 21 igo dira, Batzorde Iraunkorrak 2019ko uztailaren 
18an hartutako akordioaren ondorioz. Akordio horren arabera, Parlamentuko lehendakariaren 
2019ko ordainsari gordina 71.942 eurokoa da, eta aurreko legegintzaldietako ordainsariak be-
rreskuratu dira. 

Funtzionarioen ordainsariak ehuneko hamar igo dira, eta aldi baterako kontratatutako langile-
enak, ehuneko 63. Igoera horiek honako hauen ondorio dira: ehuneko 2,25eko soldata-igoera; 
graduari, antzinatasunari eta familia-laguntzari dagozkien ordainsariak lau urteko atzeraeragi-
nezko ondorioekin ordaintzea aldi baterako kontratatuei eta beren lanpostua baino maila handia-
goko lanpostuan prestatzen ari diren funtzionarioei; eta lanpostu-osagarrien igoera. 

Bestalde, parlamentari ohien ordainsariak % 2.317 igo dira, termino absolutuetan 108.000 
euro, 2019ko uztailetik aurrera sei parlamentarik kargua uztearen ondorioz. 

Plantilla organikoa 

Nafarroako Parlamentuko 2019ko plantilla organikoa eta 2018ko abenduaren 31ko langileen 
zerrenda Parlamentuko Mahaiak onetsi zituen 2019ko urtarrilaren 14an, eta 2019ko urtarrilaren 
17ko NPAOn argitaratu ziren, 4. zenbakian. 

Lanpostuak, abenduaren 31ko plantilla organikoaren arabera, honako hauek dira: 

Sailkapena 2018-12-31 2019/12/31 
Funtzionarioak 56 59 
Behin-behineko langileak 3 3 
Talde parlamentarioetako laguntzaileak 13 13 
Guztira 72 75 

Funtzionarioei dagokienez, hiru lanposturen aldea zor zaio 2019rako plantilla organikoan sis-
tema informatikoetako ofizial teknikoaren lanpostua eta ikus-entzunezko komunikazioko teknika-
riaren eta protokolo harremanetako idazkariaren lanpostua sartzeari. Lanpostu horiek 2019ko 
azaroan sortu ziren, plantilla organikoa aldatuz.  

Funtzionarioen lanpostuen egoera eta bilakaera taula honetan ikus daiteke: 

 2018-12-31 2019-12-31 
Plantillako lanpostuak 56 59 
Lanpostu beteak 43 41 
Lanpostu hutsak 13 18 
Lanpostu hutsek guztizkoan egiten duten ehunekoa  23 31 
Betetako lanpostu hutsak 10 13 
Aldi baterako betetako lanpostu hutsak (%) 77 72 

2019an, bi funtzionariok erretiroa hartu dute eta, ondorioz, 43tik 41era jaitsi da lanpostu kopu-
rua. Lanpostu guztien ehuneko 31 hutsik daude, eta horietatik ehuneko 72 aldi baterako beteta. 
2018an, portzentaje horiek ehuneko 23 eta ehuneko 77 ziren, hurrenez hurren.  

2019ko abenduaren 31n, honako langile hauek lan egiten zuten Nafarroako Parlamentuan: 

Langileak 2018/12/31 2019-12-31 
Funtzionarioak 41 39 
Behin-behineko langileak. 3 3 
Talde parlamentarioetako laguntzaileak 13 13 
Administrazio-kontratudun langileak 15 16 
Guztira 72 71 
Langile kontratatuak/langile guztiak (%) 21 23 

2019an administrazio-kontratua zuten langileek 15 lanpostu huts betetzen dituzte, eta per-
tsona batek lan-ezintasunagatiko baja bat betetzen du; zerbitzuaren beharrengatik kontratatutako 
langile batek 2019ko abenduaren 26an amaitu zuen kontratua. 

Administrazio-kontratupeko langileei buruz 2019ko abenduaren 31n egindako azterketatik, 
honako alderdi hauek aipatuko ditugu: 

a) Indarrean dauden kontratuetatik bederatzik hiru urtetik gorako antzinatasuna dute; aipatze-
koak dira ia zazpi urteko antzinatasuna duen kontratu bat, ia hamar urteko beste bat eta 15 urte-
tik gorako antzinatasuna duen beste kontratu bat.   

b) Plantillan dauden bost abokatu-lanpostuetatik lau hutsik daude; lanpostu horietatik hiru 
administrari kontratatuek betetzen dituzte.  

c) Zerbitzu Orokorretako burutzan sei urte baino gehiagoko antzinatasuna duen administrari 
kontratatu bat dago. 

Ondorioz, Nafarroako Parlamentuko plantilla organikoan 75 lanpostu daude: 59 funtzionario, 
hiru behin-behineko langile eta talde parlamentarioen 13 laguntzaile; funtzionarioen lanpostueta-
tik 18 hutsik daude, eta horietatik 13 administrazio-kontratua duten langileek betetzen dituzte. 
Haiek betetzeko hautaketa-prozesuak ez dira hasi. 

Egindako berrikuspenetik nabarmendu beharra daukagu ezen, oro har, langileei ordaindutako 
lansariak bat datozela plantilla organikoaren arabera betetzen dituzten lanpostuekin eta kasuan 
kasuko inguruabar administratibo eta familiarrekin, eta araudian ezarritakoaren araberakoak direla. 

Era berean, egiaztatu dugu foru parlamentariek jasotako ordainsariak eta eskatu zuten parla-
mentari ohiei ordaindutako kargua utzi ondorengo ordainsariak araudiaren araberakoak direla.  

Nafarroako Parlamentuko plantilla organikoan hutsik dauden lanpostuak deialdi publikoaren 
bidez betetzea gomendatzen dugu, lanpostu horiek aplikatu beharreko araudiaren arabera be-
hin betiko betetzeko. 

VI.3.3. Kontratazioa  

Honako kontratu hauen adjudikazioa berrikusi dugu: 

Kontratua  Esleipen 
prozedura 

Lizitazioaren 
zenbatekoa  

(BEZik gabe) 

Lizitatzaile 
kopurua  

Urteko adjudi-
kazioaren 

zenbatekoa 
(BEZik gabe) 

Garbiketa zerbitzuak  Irekia, Europako 
atalasetik gora 1.550.000 13 252.541 

Nafarroako Parlamentuko klimatizazio-
sistemarako kontrol-instalazioa berritzea  Irekia 80.000 1 

79.363 
 
 

Kontratuen lizitazioa eta adjudikazioa kontratu-legediaren arabera izapidetu dira. 

VI.3.4. Transferentzia arruntetarako gastuak  

Parlamentuaren transferentzia arruntetako gastuak 2,76 milioi eurokoak izan ziren, eta gastu 
guztien ehuneko 22 egiten dute; haien betetze-maila behin betiko kredituen ehuneko 88koa izan 
zen. Kapitulu honetako gastuek ehuneko bederatzi egin zuten behera aurreko ekitaldikoen al-
dean. 

Talde parlamentarioei esleitutako gastu-partida berrikusi da, 2,61 milioi eurokoa, kapituluko 
gastuen ehuneko 95 hartzen duena: 

Talde parlamentarioa IX. legegin-
tzaldia Talde parlamentarioa X. legegintzal-

dia 
Unión del Pueblo Navarro 
talde parlamentarioa 324.648 Navarra Suma talde parlamentarioa 486.152 

Geroa Bai talde parlamentarioa 222.018 Socialistas de Navarra 
talde parlamentarioa 310.570 

EH Bildu Nafarroa 
talde parlamentarioa 207.575 Geroa Bai talde parlamentarioa 251.123 

Podemos-Ahal Dugu-Orain Bai 
talde parlamentarioa - EH Bildu Nafarroa talde parlamentarioa 219.574 

Nafarroako Alderdi Sozialista 
talde parlamentarioa 190.670 Podemos-Ahal Dugu Nafarroa 

foru parlamentarien elkartea 110.914 

Nafarroako Alderdi Popularreko  
foru parlamentarien elkartea 95.095 Izquierda-Ezkerra 

talde parlamentario mistoa 94.494 

Izquierda-Ezkerra 
foru parlamentarien elkartea 97.558   

X. legegintzaldia, guztira 1.137.563 X. legegintzaldia, guztira 1.472.827 

Talde parlamentarioei ordaindutako guztizko zenbatekoa, 2.610.390 euro, Mahaiak 2019ko ur-
tarrilaren 14an hartutako erabakiaren bidez onetsitako ordainsari ekonomikoei dagokie, ez baitute 
aldaketarik izan aurreko urtekoekin alderatuta.  

Podemos-Ahal Dugu-Orain Bai talde parlamentarioak ez ditu jaso bere talde parlamentarioari 
dagozkion IX. Legegintzaldiko ordainsariak, ez baitzuen bidali kide guztiek sinatutako akordiorik 
ordainsarien ordainketak egiteko, finantza-erakundea eta kontu korrontearen zenbakia identifika-
tuz; adostasun hori Nafarroako Parlamentuak eskatzen du dirulaguntzak jasotzeko ezinbesteko 
baldintza gisa. 

Funtsak ordaintzeko betebeharrak huts egin duela Mahaiak 2020ko urtarrilaren 27an hartu-
tako erabakiaren bidez adierazi denez, 2019an ordaindu ez den zenbatekoa Foru Ogasunari itzu-
liko zaio, ekitaldian aitortutako betebeharrak betetzeari lotu gabeko funtsak direlako. 

VI.3.5. Transferentzia arruntengatiko eta kapital-transferentziengatiko diru-sarrerak 

Transferentzia arrunten eta kapital-transferentzien diru-sarrerak, hurrenez hurren, 13,19 eta 
1,32 milioi eurokoak izan dira, diru-sarrera guztien % 99, eta horien gauzatze-maila % 100ekoa 
izan da. Aurreko ekitaldikoekiko alderatzea honako hau da:  

Kontzeptua Aitortutako eskubide 
garbiak, 2018  

Aitortutako esku-
bide garbiak, 

2019  

Aldea (%) 
2019/2018 

Transferentzia arruntak 12.669.329 13.186.340 4 
Kapital-transferentziak 1.000.275 1.315.205 31 

Berrikuspenean, aurrekontu-informazioaren eta Foru Komunitateko Administraziotik lortutako 
informazioaren arteko koherentzia egiaztatu da.  

Txosten hau, indarreko araudiak ezarritako izapideak bete ondoren, auditore Mª Carmen Az-
cona Díez de Ulzurrun andreak proposatuta egin da, bera izan baita lan honen arduraduna. 

Iruñean, 2020ko uztailaren 15ean 

Lehendakaria, 

Asunción Olaechea Estanga 

NAFARROAKO PARLAMENTUKO MAHAIAREN ERABAKIA

 

 

Nafarroako Parlamentuko Mahaiak, 2020ko uztailaren 15ean egindako 
bilkuran, erabaki hau hartu zuen, besteak beste: 

Ikusirik Kontuen Ganberak 2020ko uztailaren 3an igorritako behin-
behineko fiskalizazio-txostena, Nafarroako Parlamentuaren 2019ko 
ekitaldiari buruzkoa, eta jarraiturik Kontuen Ganbera arautzen duen 
19/1984 Foru Legearen 11.2 artikuluari eta erakunde horren prozedura-
eskuliburuan xedatutakoari, beharrezko gertatzen da, txosten hori behin-
behinekoz onetsia izan ondoren, Parlamentuari bidaltzea, uztailaren 15era 
bitartean hark alegazioak egin ditzan, egoki iritziz gero. 

Kontuan hartuta txosten horretan gomendatzen dela Nafarroako 
Parlamentuko plantilla organikoko lanpostu hutsak, araudiari jarraikiz, 
deialdi publikoaren bidez behin betikoz betetzea, honako hau 
ERABAKITZEN DA:  

1. Nafarroako Parlamentuari buruzko behin-behineko 2019ko 
fiskalizazio-txostenaren edukia jasotzat ematea.  

2. Egindako gomendioari dagokionez, Kontuen Ganberari helaraztea 
Nafarroako Parlamentuko Mahaiak 2020ko ekainaren 22ko bilkuran 
hartutako Erabakia, zeinaren bidez baimena ematen baitzaio legelari 
nagusi eta idazkari nagusi denari, Nafarroako Parlamentuko zerbitzuak 
berrantolatzeko arauak aldatzeko proposamena egin dezan, Ganberan 
dauden lanpostu hutsak kronograma aurreikusiaren arabera betetzearen 
aurretiazko urrats bezala –kronograma hori ere igortzen da–. 

2. Erabaki honen berri ematea Kontuen Ganberari eta Nafarroako 
Parlamentuko Kontu-hartzailetza eta Gai Ekonomikoetarako Zerbitzuko 
buruari. 

Iruñean, 2020ko uztailaren 15ean 
LEHENDAKARIA 

Unai Hualde Iglesias 

